ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
2011 թվականի հունվարի 1-ից ուժի մեջ է մտել «Պետական կենսաթոշակների մասին» Հայաuտանի Հանրապետության 2010 թվականի դեկտեմբերի 22-ի ՀO-243-Ն օրենքը, որի կիրարկումն ապահովելու նպատակով ընդունվել են մեկ տասնյակից ավելի ՀՀ կառավարության որոշումներ և այլ իրավական ակտեր:
   Նոր օրենսդրության կիրարկման և կենսաթոշակ նշանակող ստորաբաժանումները մեկ միասնական համակարգչային ցանցի շրջանակներում միավորելու, ինչպես նաև կենսաթոշակառուների հաշվառման միասնական տեղեկատվական համակարգի շահագործման համար ՀՀ ԱՍՀՆ սոցիալական ապահովության պետական ծառայության տարածքում վերանորոգվել են նոր սերվերային և անխափան սնուցման սենյակներ` ժամանակակից տեղեկատվական տեխնոլոգիաներին և պահանջներին համապատասխան: 
Հաշվի առնելով վերը նշվածը, ինչպես նաև ՀՀ ԱՍՀՆ սոցիալական ապահովության պետական ծառայության համակարգչային ցանցի անխափան աշխատանքների, կենսաթոշակառուների հաշվառման միասնական տեղեկատվական համակարգի, տեղեկատվական շտեմարանների (այդ թվում` կենսաթոշակների նշանակման ու վճարման, անհատական հաշվառման, զինվորական կենսաթոշակառուների) ծառայության վեբկայքի, իրական ռեժիմում աշխատանքներն ապահովելու նպատակով, անհրաժեշտ է անհապաղ կազմակերպել նոր սերվերային և անխափան սնուցման սենյակներում օդորակիչների տեղադրման և նոր ներքին համակարգչային ցանցի կառուցման աշխատանքներ: Ընդ որում, համակարգչային ցանցը պետք է կառուցվի համապատասխան հավաստագրումով (ներկայիս համակարգչային ցանցը ֆիզիկապես և բարոյապես մաշված է, չի համապատասխանում ժամանակակից ստանդարտներին), ապահովելով ծառայության անխափան աշխատանքը` իրական ռեժիմում: 
Նկատի ունենալով չկանխատեսված հանգամանքների հետևանքով առաջացած ժամկետի սղությունը, հրատապ համարվող կարիքների բավարարման նպատակով, անհրաժեշտ է միչև ս.թ հունիսի 1-ը սերվերային սենյակը ապահովել համապատասխան սարքավորումներով՝ օդորակիչներով (ներառյալ տեղադրման ծառայությունները) և վերափոխել Ծառայության ներքին համակարգչային ցանցը՝ հաշվի առնելով այն հանգամանքը, որ նշված ժամկետից նախատեսվում է Ծառայության կենտրոնական սերվերի և 51 տարածքային ստորաբաժանումների միջև գործարկել կենսաթոշակառուների հաշվառման միասնական էլեկտրոնային տեղեկատվական համակարգը: 
Ելնելով վերոգրյալից, գնման գործընթացը անհրաժեշտ է իրականացնել <<Գնումների մասին>> ՀՀ օրենքի 20-րդ հոդվածի 5-րդ կետի 2-րդ ենթակետի և ՀՀ կառավարության 2011 թվականի փետրվարի 10-ի N 168-Ն որոշմամբ հաստատված <<Գնումների գործընթացի կազմակերպման>> կարգի 32-րդ կետի 5-րդ ենթակետի <<ա>> կետի հիման վրա՝ առանց գնումների հայտարարությունը նախապես հրապարակելու՝ (ԲԸԱՀ) բանակցային ընթացակարգի կիրառմամբ: 

